
Estadio Vital Fundazioan izango da ekitaldi nagusia, uztailaren 5ean

Vital Fundazioak eta AEMARek bustitzeko gonbita egin dute, esklerosi anizkoitza duten pertsonei laguntzeko      

• Ostiralean Dulantziko igerilekuetan parte hartzeko aukera izango da, larunbatean Bastidakoetan eta igandean bertan ere izango dira kanpaina honetako hitzorduak Mendizorrotzan, Gamarran eta Aldayeta Klub Nautikoan 

• Gaixotasunak 400 arabarri erasaten die, 2.200 pertsonari Euskadin eta 47.000ri Estatu osoan 

Vitoria-Gasteiz, 2026ko ekainak 30.- Mójate–Busti Zaitez kanpaina solidarioa uztaileko lehenengo asteburuan izango dugu hemen berriro, AEMARen (Esklerosi Anizkoitzaren Araba Elkartea) eta Vital Fundazioaren eskutik, eta Arabako hainbat udalerritatik ibiliko da. Hainbat helburu ditu kanpainak: parte-hartzea indartzea, Arabako herritar guztiak gaixotasunaren inguruan sentsibilizatzea eta errehabilitaziora nahiz arreta espezializatura bideratutako dirua biltzea. Ekitaldi nagusia uztailaren 5ean izango da, 12:00etan, Estadio Vital Fundazioan, baina egun horretan bertan Gasteizen gaitutako beste leku batzuetan ere parte hartzeko aukera izango da, hala nola Mendizorrotzan, Gamarran eta Aldayeta Klub Nautikoan; ostiralean, hilak 3, Dulantziko udal igerilekuetan; eta larunbatean, hilak 4, Bastidako igerilekuetan. 

Datorren urtean hiru hamarkada beteko dituen kanpaina honek keinu sinboliko baten bidez parte hartzera gonbidatzen ditu herritarrak: igeri egitea edo bainua hartzea gaixotasun neurologiko kroniko hori duten pertsonei laguntzeko, gaur egun 400 pertsonari baino gehiagori eragiten baitie Araban eta 2.200 ingururi Euskadin.

Ekimena gaur goizean aurkeztu da ARKABIAn, Vital Fundazioaren gune sozial eta kultura berrian, eta bertan izan dira Iratxe Asurmendi, AEMAReko koordinatzailea; Arantxa Ibañez de Opacua, Vital Fundazioko zuzendaria; Gorka Urtaran, Gizarte Politiken saileko foru diputatua eta Marian Olabarrieta, Eusko Jaurlaritzako Bizitza Beterako Laguntzen zuzendaria.


Parte hartzaileek hainbat jardueratan parte hartzeko aukera izango dute: bainua hartu, nahi dituzten metroak igeri egin, diploma egiaztatzailea jaso, gaixotasunari buruzko informazioa hartu eta Mikel Urmeneta ilustratzaileak, Katuki Saguyakirentzat, kanpainarako diseinatutako produktu solidarioak erosi. Euskadin, udako gizarte-ekimen sendoenetakoa den honetan bildutako diru guztia zerbitzu espezializatuak finantzatzeko erabiliko dira: errehabilitazio fisioterapeutikoa, terapia okupazionala, arreta psikologikoa, gizarte-lana eta familiei eta zaintzaileei laguntzeko programak.

Aurtengo irudiak umorearen, sinbolismoaren eta elkartasunaren aldeko apustua egin du berriro. Bertan, ardi talde bat agertzen da uretara jauzi egiten, bakoitza bere erara, mozorrotutako otso batekin batera. Metafora bisuala da, babes keinu kolektibo horri, elkartasun partekatuari eta herritarren inplikazioari erreferentzia egiten diona, baita Esklerosi Anizkoitzaren ezaugarrietako bati ere: haren zantzu asko ez baitira begi hutsez ikusten. Irudiak dibertsitatearen, parte-hartzearen eta komunitatearen mezua transmititzen du: pertsona desberdinak, kausa berak elkartuta.

“Keinu sinbolikoaz harago, kanpainak konpromiso kolektiboa adierazten du gaixotasun hori dutenen inklusioarekin, ikerketarekin eta bizi kalitatea hobetzearekin”, azpimarratu du erakundeak.

400 arabar erasanda 
AEMARek gogorarazi du esklerosi anizkoitzak bereziki gazteei eragiten diela, batez ere emakumeei, 20 eta 40 urte bitartean diagnostikatu ohi dela, eta, gaur egun, ez duela sendabiderik. Kutsakorra eta hilgarria ez den arren, ondorio fisiko, emozional eta sozial garrantzitsuak eragin ditzake, eta horiek gaixoen eguneroko bizitza baldintzatzen dute. Gaur egun, elkarteak hilean batez beste 67 pertsonari ematen die errehabilitazio arreta espezializatua, eta erasandako 200 pertsona baino gehiago eta 224 bazkide laguntzaile ditu Araban.

[bookmark: la-esclerosis-múltiple-en-cifras]Sintoma ohikoenen artean, honako hauek nabarmendu daitezke: orekaren eta koordinazioaren alterazioak, ikusmeneko arazoak, sekulako nekea, muskuluen espastizitatea, inurridurak eta sentsibilitatearen galera, hizketaren nahasmenduak eta muskuluen ahulezia.

[bookmark: X3e8ea054f019ca062da120d5179997385b4ba1c]Lehenengo ediziotik, Mójate–Busti Zaitez gaixotasunari buruzko ezagutzaren erritmo berean garatu da. “Duela ia hogeita hamar urte ia ez zegoen tratamendu eraginkorrik, eta gizartearen ezjakintasuna oso handia zen. Gaur egun, ikerketari eta gaixotasuna eraldatzen duten tratamenduen aurrerapenari esker, pertsona askok bizi kalitate hobeaz goza dezakete”, nabarmendu dute antolatzaileek.

